
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և Հայաստանի Հանրապետության կառավարության 2001 թվականի մարտի 14-ի N 192 որոշման համապատասխան` Հայաստանի Հանրապետության կառավարությունը  ո ր ո շ ու մ  է.
Հայաստանի Հանրապետության կենտրոնական ընտրական հանձնաժողովի նախագահ Գարեգին Ազարյանի հուղարկավորության հետ կապված ծախսերը փոխհատուցելու համար Հայաստանի Հանրապետության արդարադատության նախարարությանը 2011 թվականի չորրորդ եռամսյակում հատկացնել 1700.0 հազ. դրամ` Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Հուղարկավորության նպաստներ բյուջեից» հոդվածով):
ՀԻՄՆԱՎՈՐՈՒՄ
«Հայաստանի Հանրապետության արդարադատության նախարարությանը գումար հատկացնելու մասին» ՀՀ կառավարության որոշման նախագծի
Վերոհիշյալ նախագիծը ներկայացվել է մեր կողմից` ի կատարումն Հայաստանի Հանրապետության վարչապետի 2011 թվականի սեպտեմբերի 10-ի ,,Գ. Ազարյանի թաղման մասին,, N 853-Ա որոշման 2-րդ կետով տրված հանձնարարականի:

Համաձայն թաղման հանձնաժողովի կողմից ներկայացված հաշվետվության` Հայաստանի Հանրապետության կենտրոնական ընտրական հանձնաժողովի նախագահ Գարեգին Ազարյանի թաղման ծախսերը կազմել են 2780.7 հազ. դրամ: 

Ելնելով Հայաստանի Հանրապետության կառավարության 2008 թվականի փետրվարի 22-ի ,,Հայաստանի Հանրապետության կառավարության 2001 թվականի մարտի 14-ի N192 որոշման մեջ փոփոխություն կատարելու մասին,, N 165-Ա որոշման պահանջներից, վերոհիշյալ ծախսերը հնարավոր է կատարել ոչ ավել, քան 1700.0 հազ. դրամի չափով, որը պետք է փոխհատուցվի ՀՀ 2011 թվականի պետական բյուջեով նախատեսված ՀՀ կառավարության պահուստային ֆոնդի հաշվին






